
                                          Налхкихне:

  Устя  – 62 кизоса ава, эряй велеса.

  Матрена – 60 кизоса ава, эряй ошса.

                                       Васенце действиясь.

 Устя баба якафты вокзалть ваксса, ученды автобус. Сашендсь инжикс церанц пяли. Якафты и сюци эсь прянц.
Устя.(Обижафста). Ой, шава прясь. Вдь мярьгондсь тейне Наста кумазе: «Коза срхкать, кинди тон ошса эряват? Ащелеть ни вастсот, сире кранч». Изине кулхцонда, тунь. Уноконязень тя еткть шачема шиц, а тейне исяк пенсиянезень кандозь. Сявонь ярмаконя и тунь. Васьфтемань рьвязе дивандазь: «Ой, мама, что случилось, в такую даль приехала?». Да ничего не случилось, соскучилась, да приехала. Вчерась  пенсию получила. А сон: «А что не позвонила, я бы сама приехала. Скорей проходи, чайку попьешь,  а то на автобус опоздаешь». Эрь, а мон ерань кафта –колма веня удомс ошса. Асон нинге колмоксть лятфнезе автобусть, пельсь поздаса. А озафтомань кухняв, сонць мярьгсь козовок аф лисендемс. Пели вдна инжиенза няйсамазь, да эводихть эздон, пейфтомоть. Сявине шава сумказень и тунь, унокозеньге ашине няе, школасоль нинге.
                                  Омбоце действиясь.

    Вокзал потмоса васедсь одкс пингонь ялганц Матренань мархта, кона кунара ни эряй Саранск ошса. Сон сашендсь Инсарав справканкс пенсиянцты прибавканди. Матя наряжаф ошеннекс, моднайста. 
Матя. (кеняртьфста) Вай, Устя!
Устя. Вай, Матя ялгай! Кали тон?

Матя. (Салаваня).  Чу, чу! Кивок не слышал тонь? Мон тяни аф  Матренан, я теперь Матильда Федоровна. Паспорт поменяла, вот!
Устя. Пяк лац няеват, сиредемаське аф мутанза. Нинге пади работат?

Матрена. Работан. А кода ина. Пенсиязень лангс тяфтама цебярьста могу выглядеть? Пенсиязе хватит аньцек на квартплату. А надо еще и прическу сделать, маникюр, масканди лама денег тушенды.
Устя.  Лама денег, лама. Улень Од кизонь карша базарса. Кодама аньцек маска ашель: и офтонь, и нумолонь, и келазень. И аф сяшкава питнихть. 
 Матрена. Ой, дерёвня. 

 Устя. Эрь, и коса работат?

Матрена. Работазе аф пыльнай, но денежнай.
Устя. Кодама, кодама?

Матрена. Денежнай, аф пыльнай.

Устя. Мзярс эрян, тяфтама работа нинге изень марьсе. А мон кунара ни аф работан. Тя пингс тракснень онцтон няян.  Пильгоневок сярядихть, татаронь галошада башка пильгозон мезевок аф тяльги. А тонь  ванан кямотне цебярьхть, улема натуральнай киськонь.

Матрена. (Прянь шнафтозь). Сапогоне хорошайхть, питнида. Тувонь киськонь. 

Устя. Вай, Матрена! Да вдь моньге тувонязе ули. Курок печкса, максса тейть киськонц. Тейньге стафтта тяфтама кямот. Аньцек 
кочкяряфтома. 
Матрена. Ой, дерёвня. 

Устя. Эрь, ну ладна. Азонтка, лучи ошень эряфцень, коза яксят?
Матрена. Коза аньцек аф яксян. В лавку яксян, на базар хожу, лама коза хожу.

Устя. Пара, пара! Стане пади Коцятовонь хортьке няить, кода морасть, кштисть. Аф кунара ульсь фестиваль. 
Матрена. Коста! Ули мне когда якамс фестивальге. Ся шиня пяле ши по магазинам ласькондень, куринай пильгонят вешендень, коса сяда уцест. 

Устя. Ожука, Матильда. Маряйне, Саранскяйса од церькав строяйхть, пяк ни мазы. Ашезь панжа нинге?

Матрена. Ся тага коса? 

Устя. Эх, Матрена, эрят ошса и пулдомга аф содат. Мон хоть телевизорса няине. Ма-а-азы церькавсь! Мон сидеста телевизор ванондан. Улхкомба няфнезь рынкаценьге, коста ёфси аф тушедат. Цяторгодсь крышац. Пара афи срадсь, пачакс тиелензе тувонь киськонь кямотнень мархта. Топоделеть саразонь пильгта. 
Матрена. Ся шиня, подругай, афи якань рынкав. Улень пяле ши в парекмахерской. Тийфтень оригинальную прическу.

Устя. Эх, Матя ялгай, ванан, ванан лангозт. Кемотне тувоннеть, прическаце атякшень. А сарозонь палти ёттневок арасть саразоннеть. Лавкада да базарда башка мезевок аф содат. Архт ни, автобузцень объявляндазь. И монга туян эсь веленязон.             
